
«Հայաստանի Հանրապետության կառավարության 2003 թվականի հունվարի 23-ի N 176-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Ընթացիկ իրավիճակը և ակտերի ընդունման անհրաժեշտությունը.
Հայաստանի Հանրապետության կառավարության 2003 թվականի հունվարի 23-ի N 176-Ն որոշմամբ սահմանվում են Հայաստանի Հանրապետության ներքին գործերի նախարարության ոստիկանությունում բժշկական հանձնաժողովի ձևավորման ու գործունեության կարգը և պայմանները, ինչպես նաև՝ դրա լիազորությունները։
Որոշման նախագծի ընդունումը պայմանավորված է ոստիկանությունում բժշկական փորձաքննությունների գործնական իրականացման ընթացքում առաջացած իրավակիրառ մի շարք բացերով։ 

2.  Կապը ռազմավարական փաստաթղթերի հետ.
Նախագծի ընդունումը չի բխում որևէ ռազմավարական փաստաթղթից:

3. Առաջարկվող կարգավորման բնույթը. 
Նախագծով նախատեսվում է՝
1) բժշկական հանձնաժողովի կազմի հստակեցում, այն է՝ «Հանձնաժողովի անդամները համալրվում են հետևյալ բժիշկ մասնագետներով՝ թերապևտ, վիրաբույժ, նյարդաբան, հոգեբույժ, ակնաբույժ, քիթ-կոկորդ-ականջաբան, մաշկաբան, ստոմատոլոգ, ուլտրաձայնային ախտորոշման բժիշկ, սրտաբան և այլ մասնագետով` հոգեբան։»,
2) բժշկական փորձաքննություն իրականացնելու նպատակով, ուղեգրից բացի, (միջնորդությունից) հանձնաժողովին ներկայացվող փաստաթղթերի ցանկի ընդլայնում,
3) բլանկետային նորմ՝ բժշկական փորձաքննության իրականացման ժամկետի, դրա երկարաձգման, կասեցման, կարճման և վերսկսման հետ կապված հարաբերություններով,
4) ուժը կորցրած ճանաչել 32-րդ կետը, քանի որ Հայաստանի Հանրապետության կառավարության 2003 թվականի հունվարի 23-ի N 176-Ն որոշմամբ չի կարգավորվում «բուժական (վերականգնողական) արձակուրդի» տրամադրման հետ կապված հարաբերություններ, այն կարգավորվում է Հայաստանի Հանարապետության կառավարության 2002 թվականի նոյեմբերի 14-ի N 1820-Ն որոշմամբ։ 
Միաժամանակ, նախագծով վերանայվել են ՀՀ ներքին գործերի նախարարության ենթակա պետական մարմնի և ստորաբաժանումների անվանումները՝ դրանք համապատասխանեցնելով գործող իրավական ակտերով սահմանված անվանումներին։


4. Նախագծերի մշակման գործընթացում ներգրավված ինստիտուտները և անձինք և նրանց դիրքորոշումը.
Նախագիծը մշակվել է ՀՀ ներքին գործերի նախարարության կողմից:


5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման արդյունքում ՀՀ պետական բյուջեի եկամուտներում և ծախսերում փոփոխություններ չեն նախատեսվում: 


6. Ակնկալվող արդյունքը. 
Նախագծի ընդունման արդյունքում կապահովվի ոստիկանությունում բժշկական փորձաքննությանն առնչվող աշխատանքների առավել արդյունավետ, հստակ ու համապարփակ իրականացումը։




  ՀՀ ներքին գործերի նախարարություն
	
